
Meland kyrkjekontor

Den norske kyrkja


 DOCPROPERTY "MottakerNavn"  \* MERGEFORMAT 
Frekhaug, 31.05.17
Til konfirmanten og føresette

Hei!
Dette brevet inneheld informasjon om leiren, betaling og samtalegudsteneste.
Leiren
No er sommaren snart her, og det er ikkje lenge igjen til konfirmantweekenden som skal vera på Fjell-Ly på Sotra 16.-18. juni. Vi som er leiarar gler oss veldig til å møte dykk og få bruke tid ilag på leiren! Tilbakemeldingane frå tidlegare kull har vore at leiren er ei minnerik og flott oppleving for mange. De kan lese om leirstaden på www.fjell-ly.no  

Litt praktisk informasjon
På leiren må de ha med:

· Konfirmantbibelen, Kristuskransen og skrivesaker 
· Sengeklede (kan leigast på Fjell-Ly for kr.100,-)

· Innesko, evt. badetøy, turtøy, gymtøy (ta med det du vil bruke i fritida)
· Anna de treng for å vera vekke ei helg (toalettsaker, handduk osb.)
· Snop til felles snopekoldtbord på laurdagskvelden (alle tek med så mykje dei vil ha sjølv)
Dei fleste romma er 4mannnsrom. Så langt det er mogeleg får konfirmantane velje sjølv kven dei vil bu med så lenge alle får ein plass. 

Reglar
· Vi skal ha mykje felles opplegg på leiren, og det er forventa at konfirmanten deltar på dette, og har ei positiv innstilling. Vi lover å gjere vårt beste for at alle skal trivast og ha det bra!
· Det er viktig å prøve å ha ein «god tone» med dei andre på leiren. Respekter medkonfirmantar og leiarar.
· Vi vil ikkje at konfirmantane tek med nettbrett, datamaskin eller liknande. Slike ting er det ikkje bruk for, og dei kan verke forstyrrande. Om det skulle kome vekk eller bli øydelagt, tek ikkje kyrkjelyden ansvar for eventuell erstatning. 
· Det er ikkje høve til å bruke mobil under samlingane. Vi oppmodar og alle til å bruke mobilen så lite som mogeleg på leiren. Vi trur at konfirmantane får noko viktig og annleis på denne leiren, som dei ikkje nødvendigvis får andre stader. Derfor trur vi at alle får det kjekkare og får større utbytte av leiren om ein er med på det som skjer fullt og heilt. 
· Vi ynskjer ikkje at konfirmantane har med seg energidrikk.
· Leiren er røykfri. Tobakk vil verte inndrege og kasta. Bruk av andre rusmidlar fører til at foreldra må hente konfirmanten, og kan føre til at ein ikkje får konfirmere seg dette året. Konfirmantar som øydelegg for andre med dårleg oppførsel kan også bli sendt heim frå leiren.
· Konfirmantane får delta på ulike aktivitetar som bading, bowling og anna. Det vil vera vaksne til stades på alle aktivitetane, men konfirmantane deltar likevel på eige ansvar.

Dersom de foreldre treng kontakt med oss leiarar under leiren kan de ringe til Ruben på 97565468 eller Anne Marit på 93611311. Før og etter leiren kan de nå oss på nr. under.

Pris og betaling
Prisen de må betale for konfirmantweekenden er kr. 1050,-. Meland sokneråd er då med og sponsar ein del av summen. Giroen (frå Akasia rekneskap) kjem i posten før leiren. Om nokon har problem med å betale dette, bed vi om at dei tar kontakt med oss snarast, slik at vi kan finne ei løysing. 

Samtalegudstenesta
Konfirmantane skal førebu ei gudsteneste vi kallar Samtalegudsteneste. Denne skal vera 11.juni kl. 11.00 i Meland kyrkje. Her vil foreldre, fadrar og resten av kyrkjelyden få eit lite innblikk i kva konfirmantane har lært dette året. Dersom konfirmanten ikkje har høve til å kome denne datoen må de gje melding til kyrkjekontoret om det. Vi ønskjer å ha ein ekstra flott kyrkjekaffi denne dagen. Derfor bed vi dei foreldra som har høve til det ta med enten ei platekake, bollar eller liknande (det må vera noko som kan etast utan skei).
Til sist:
Nokre viktige tidspunkt: 

· 11. juni. kl 11:00: Samtalegudsteneste. Nokre av konfirmantane vil truleg måtte møte litt før gudstenesta startar. Dei det gjeld vil få informasjon om dette.
· 16. juni kl 17:15: Oppmøte på bussplassen ved Frekhaug senter for avreise

· 18. juni kl 13:30: Vi kjem att til bussplassen ved Frekhaug senter (Omtrentleg  

        

      tidspunkt.)
Hugs å gje melding til kyrkjekontoret om spesielle behov, medisinbruk og/eller allergiar om de ikkje allereie har gjort det!
Mvh
Ruben Sæle

Anne Marit Fosse Dahle
Diakon

